
 
 

Mae gweddi’n bwysig iawn i’r Cristion. Trwy weddïo rydym yn siarad gyda Duw - ein Tad nefol. 

Pwrpas yr astudiaethau hyn yw dy helpu i ddeall beth yw gweddi ac i dy helpu i weddïo. Mae Duw 

am i ni droi ato mewn gweddi ac mae wedi rhoi digon o help i ni yn y Beibl i ddeall sut i wneud 

hynny. Gobeithio y bydd yr astudiaethau yma’n gymorth i ti. 

 

Mae Duw yn siarad gyda ni drwy’r Beibl, felly mae’n bwysig iawn ein bod ni yn ei ddarllen ac yn 

meddwl yn ofalus beth mae Duw yn ei ddweud wrthym ni drwyddo fo. Efallai y bydd yn help i ti 

gael papur a beiro wrth law i gymryd nodiadau. Cyn darllen, gweddïa y bydd Duw’n siarad â thi ac 

yn dy helpu i ddeall ei Air, ac y bydd Ef yn defnyddio’r Beibl i newid dy fywyd. Ar ddiwedd pob 

astudiaeth mae’n bwysig iawn dy fod yn gweddïo ac yn siarad gyda Duw am beth rwyt ti wedi ei 

ddysgu a’r pethau rwyt ti eisiau eu newid yn dy fywyd di. 

 

 

 

 

Beth yw Gweddi a Beth yw ei Bwrpas? 

 

Dydd 1: Salm 100 

 Beth mae’r Salmydd yn ei wneud yn y Salm yma? 

 Beth mae hyn yn ein dysgu am weddi? 

 Beth sydd yn dda am Dduw? 

 

Dydd 2: Mathew 7:7-11 

 Beth mae Iesu’n ei ddysgu i ni am weddi yma? 

 Ai troi at Dduw yw'r peth cyntaf yr wyt yn ei wneud pan wyt ti angen 

rhywbeth? 

Oes gennyt rywbeth yr hoffet ofyn i Dduw amdano ar hyn o bryd? 

 



Dydd 3: Mathew 26:36-46 

 Pam mae Iesu’n gweddïo yma?  

 Pan wyt ti yn drist neu mewn ofn wyt ti’n dod at Dduw mewn gweddi fel Iesu, neu’n cysgu fel 

y disgyblion? 

 Ym mha ffordd mae gwrando ar Dduw yn rhan o weddïo? 

 

Dydd 4: Rhufeiniaid 8:26-30 

 Beth mae’r Ysbryd yn ei wneud yma? 

 Pa gysur sydd i ni yn yr adnodau yma? 

 Yw adnodau 26 a 27 yn helpu ti i fod yn fwy hyderus wrth fynd ati i weddïo? 

 

Dydd 5: Salm 13 

 Wyt ti’n synnu ar agwedd Dafydd yn adnodau 1 a 2? 

 Beth yw agwedd Dafydd erbyn diwedd y Salm?  

 A yw’r Salm hon yn dy annog i weddïo ac ymddiried yn Nuw hyd yn oed pan nad wyt yn teimlo 

fod Duw yn gwrando arnat? 

Beth am ddefnyddio’r Salm yma fel patrwm i weddïo ar yr adegau yna?  

  

Dydd 6: Hebreaid 4:14-5:10 

 Pwy yw’r archoffeiriad mawr? 

 Pan fyddwn yn gweddïo pa hyder sydd gennym fod Duw yn gwrando arnom? 

 Pam fod Iesu’n gallu cydymdeimlo gyda thi? 

 

Dydd 7: Hebreaid 10:19-25 

 Sut mae’n bosibl i ni, pobl sydd wedi pechu yn erbyn Duw, i agosáu ato mewn gweddi? 

 Sut ddylem ni ddod at Dduw mewn gweddi? 

 Ym mha ffordd mae’r diafol yn ceisio ein stopio rhag troi at Dduw mewn gweddi? 

 

Dydd 8: 1 Ioan 1:9 

 Beth mae’r adnod yma yn ei ddweud wrthym am ei wneud wrth weddïo? 

 Beth sy’n digwydd pan gyffeswn ein pechodau? 

 Pa gysur sydd i ni yn yr adnod hon?   

 

Dydd 9: Diarhebion 3:5-6 

 Pa gyfarwyddyd mae’r adnodau yn ei roi i ni am weddïo? 

 Beth sy’n digwydd pan fyddwn yn gweddïo ar Dduw? 

 Wyt ti’n trystio Duw gyda dy holl galon? 

 

Sut mae Gweddïo? 

 

Dydd 10: Effesiaid 6:10-20 

 Beth yw ein sefyllfa fel Cristnogion? 

 Pam ei bod yn bwysig i ni weddïo yn ein sefyllfa ni? 

 Beth mae’r darnau gwahanol o’r arfwisg yn ei wneud? 

  



Dydd 11: 1 Thesaloniaid 5:16-17 

 Beth mae’r adnodau yma’n ddweud wrthym am weddi? 

 Pam wyt ti’n meddwl fod Paul yn dweud wrth y Cristnogion i weddïo drwy’r amser? 

 Beth sy’n gwneud hi’n anodd gweddïo drwy’r amser? 

 

Dydd 12: Philipiaid 4:4-7 

 Beth yw’r peth cyntaf mae’r adnodau yn ei ddweud wrthym am ei wneud?  

 Pam wyt ti’n meddwl ei fod yn bwysig i wneud hyn mewn gweddi? 

 Oes yna bethau yn dy fywyd di y medri ddiolch i Dduw amdanynt? 

 At bwy wyt ti’n troi yn gyntaf os wyt ti’n poeni am rywbeth? At bwy ddylet ti droi?  

 

Dydd 13: 1 Timotheus 2:1-6 

 Beth mae Duw eisiau, yn ôl yr adnodau yma? 

 Wyt ti’n meddwl ei fod yn bwysig i weddïo am hyn? Pam? 

Meddwl am rai pobl yr wyt yn eu hadnabod a gweddïa drostynt. 

 

Dydd 14: Iago 1:2-8 

 Beth sydd ei angen arnom fel Cristnogion? 

 Oes adeg yn dy fywyd lle’r wyt ti wedi amau Duw? 

Meddwl am ffyrdd y medri drystio Duw mwy, a gweddïa am gymorth i wneud hyn. 

 

Dydd 15: Iago 5:13-18 

 Sut fath o berson oedd Elias? 

 Os gall gweddi daer atal y glaw – beth arall all wneud? 

Gweddïa dros bobl yr wyt yn eu hadnabod sy’n sâl neu mewn trafferth. 

 

Pobl Dduw mewn Gweddi 

 

Dydd 16: Daniel 6 

 Sut byddet ti yn ymateb pe byddet yn cael dy wahardd rhag gweddïo? Sut mae Daniel yn 

ymateb?  

 Pan mae pethau’n anodd arnom ni, ydyn ni dal yn gallu troi at Dduw a diolch iddo?  

 Sut wyt ti’n ymdopi pan mae pethau’n anodd? Wyt ti’n ymddiried yn Nuw fel gwnaeth Daniel 

yn ffau’r llewod? 

 

Dydd 17: Salm 65 

 Beth mae Dafydd yn ei wneud yn y Salm yma? 

 Ym mha ffyrdd mae Duw’n dangos ei nerth? 

 Edrych ar adnod 2. Wyt ti’n credu’r Salmydd pan mae’n dweud fod Duw yn gwrando gweddi? 

Meddwl a diolch i Dduw am y ffordd mae’n dy gynnal di. 

 

Dydd 18: 1 Samuel 1:1-20 

 Pam fod Hanna yn torri ei chalon?  

 At bwy mae’n troi? Sut mae’n cychwyn ei weddi, ac am beth mae’n gofyn? 

 Wyt ti’n teimlo dy fod yn gallu siarad gyda Duw yn onest fel hyn?  

  



Dydd 19: 1 Samuel 2:1-10 

 Mae Duw yn ateb gweddi Hanna - sut mae Hanna yn ymateb i ras Duw?  

 Beth ydyn ni’n ei ddysgu am Dduw trwy weddi Hanna?  

 Wyt ti’n rhoi digon o amser yn moli Duw am beth mae wedi gwneud trosot ti, mewn gweddi?  

 

Dydd 20: Jona 2 

 Pam mae Jona’n gweddïo? 

 Beth mae Jona’n ceisio ei wneud yn ei weddi?  

 A yw Duw’n ateb ei weddi? 

 

Enghreifftiau o weddi 

 

Dydd 21: Mathew 6:5-15 

Yn y darn yma mae Iesu'n ein dysgu am weddi.  

 Beth mae’r adnodau yma’n ein dysgu am sut na ddylem weddïo? 

 Yn hytrach, sut dylem ni weddïo?  

 Yw adnod 9 yn rhoi hyder i ti i siarad gyda Duw? 

Byddwn yn edrych yn fwy ar y weddi yn adnodau 9-13 yfory.  

 

Dydd 22: Mathew 6:9-13 (eto) 

 Beth wyt ti’n meddwl mae'n ei olygu i ofyn i Dduw wneud yr hyn mae Iesu’n dweud yn ad. 9-

10?  

 Beth yw arwyddocâd y bara beunyddiol yn adnod 11?  

 Wyt ti’n deall pa mor bwysig yw e i ofyn i Dduw am faddeuant, ac i faddau eraill?  

Beth am weddïo heddiw yn dilyn y patrwm mae Iesu wedi gosod i ni yn y weddi hon?  

 

Dydd 23: Effesiaid 1:15-23 

 Beth mae Paul yn ei weddïo dros yr Effesiaid? 

 Wyt ti’n meddwl y medri di ddefnyddio’r weddi hon? 

Defnyddia’r weddi i weddïo dros dy hunan, dy ffrindiau a’th deulu. 

 

Dydd 24: Colosiaid 1:9-14 

 Beth sy’n dy daro am adnod 9 - pa mor aml mae Paul yn gweddïo dros ei gyd-Gristnogion? 

 Beth yw gweddïau Paul dros ei gyd-Gristnogion? 

Beth am weddïo dros y pobl yn dy eglwys di?  

 

Dydd 25: Effesiaid 3:14-21 

 Beth mae Paul yn ei ddweud am gariad Duw? 

 Wyt ti erioed wedi amau cariad a daioni Duw? 

 Sut mae gweddi’n gallu helpu mewn cyfnod fel yma? 

 

 

Os oes gen ti gwestiynau neu eisiau trafod mwy am yr hyn rwyt wedi’i ddarllen, beth am ofyn i dy rieni 

neu siarad gyda rhywun yn dy eglwys? Oes yna rhyw adnod neu rhywbeth byddet ti’n hoffi cael i 

helpu di i weddïo? Rho syniadau i ni! Mae modd danfon cwestiynau i 

Llwybrau trwy’r ddolen ar dop ein gwefan, neu dros Facebook, Twitter ac 

Instagram - @Llwybrau.  


